
87. fundur skólanefndar Menntaskólans á Tröllaskaga haldinn 1. október 2026, kl. 16:00 í 
húsnæði skólans í Ólafsfirði.   

Mættir: Jón Kort Ólafsson formaður, Dóróþea Reimarsdóttir, Katrín Freysdóttir, Ida Semey 
fulltrúi kennara, Edda Björg Magnúsdóttir fulltrúi nemenda, Lára Stefánsdóttir skólameistari 
og Jóna Vilhelmína Héðinsdóttir aðstoðarskólameistari.  

S. Guðrún Hauksdóttir og Íris Hauksdóttir boðuðu forföll. 

Dagskrá 
 

1.​ Yfirlit yfir samninga sem eru í gildi  
Skólameistari fór yfir stöðu samninga sem eru í gildi milli skólans og annarra aðila. 
Gerði hún grein fyrir því að farið hefði verið yfir ýmsar áskriftir og þeim sem ekki væri 
lengur þörf fyrir sagt upp. Þá hefur verið gerður samningur við Brimsali, 
menningarmiðstöð.​
 

2.​ Rekstrarstaða​
Skólameistari gerði grein fyrir rekstrarstöðu skólans. Staðan á rekstri skólans er í 
samræmi við áætlun. ​
 

3.​ Sjálfsmat​
Aðstoðarskólameistari gerði grein fyrir sjálfsmati skólans fyrir skólaárið 2025-2026. Á 
síðasta skólaári var ákveðið að taka í notkun nýtt tölvukerfi fyrir sjálfsmat skólans. 
Kerfið heitir Bravo Lesson og hófst innleiðing á því um síðustu áramót. Kerfið var valið 
þar sem það gefur góða möguleika á beinu mati samkvæmt þeim gæðavísum sem 
mennta- og barnamálaráðuneyti hefur sett fram um gæði skólastarfs. Innleiðingu er 
ekki lokið en hún lofar góðu.  
Sjálfsmatsskýrsla ársins er unnin út úr kerfinu og er að mörgu leyti breytt frá því sem 
áður hefur verið. Í heild má segja að matið hafi komið vel út en nokkrir þættir voru 
settir í umbótaáætlum og verður unnið að því að bæta úr þeim á þessu skólaári. 
Sjálfsmatið kemur almennt vel út. Sjálfsmatsskýrslunni hefur verið skilað til ráðuneytis 
og hana má finna á vef skólans. ​
 

4.​ Tengsl við atvinnulíf​
Ekkert hefur breyst varðandi tengsl við atvinnulíf og samningar óbreyttir.​
 

5.​ Erlend verkefni 
Ida sagði frá því að mikil vinna hefði farið fram í endurskipulagningu á fyrirkomulagi og 
vinnu við erlend verkefni. Lára útskýrði þá vinnu sem fram hefur farið og hvaða 
breytingar verða gerðar.  
Ida upplýsti um verkefni í samstarfi við skóla á Lanzarote sem verið er að undirbúa 
fyrir næstu önn sem nemendaverkefni. Þá eru einnig framundan verkefni sem 
starfsfólk tekur þátt í. 
Edda Björg, formaður nemendaráðs,  sagði frá því að í miðannarviku væri von á 18 
nemendum og 12 kennurum frá Finnlandi og Eistlandi. Þetta er síðasti hluti 
Nordplus-verkefnis sem staðið hefur í tvær annir og einnig er hluti kennaranna að 
koma í starfsspeglun. 
 



​
 ​
6. Önnur mál​
6.1 Skólafundur​
Aðstoðarskólameistari upplýsti um skólafund sem haldinn var í vikunni. Á 
skólafundum er fjallað um þætti sem falla undir námskrá skólans. Að þessu sinni 
ræddu nemendur um félagsstarf sitt, námsaðstöðu og þætti sem snúa að 
verkefnavinnu og námsmati. Þar var rætt um gervigreind, samvinnuverkefni/hópvinnu 
og munnleg verkefni. Umræðuefni var valið í samráði við nemendur og kennara. 

 
6.2 Samtal um hvernig heim við viljum skapa​
Skólameistari sagði frá degi sem forseti Íslands hefur boðað til laugardaginn 10. 
október. Þar verður samræða um hvernig heim við viljum skapa í framtíðinni. 
Forsetinn hefur óskað eftir því að framhaldsskólanemar á landinu leiði umræðuna. 
Edda Björg fulltrúi nemenda gerði grein fyrir því hvernig nemendaráð hefur skipulagt 
þennan dag. Fundurinn verður haldinn í Brimsölum frá kl. 14-16 og verður auglýstur 
fyrir almenning. 
 
Skólameistari þakkaði skólanefnd fyrir hennar störf þar sem skipunartími 
nefndarinnar rennur út nú í október. 

 
 
Fleira ekki gert og fundi slitið kl. 17:00. 
 


